
1368   

Na osnovu člana 88. stav 1. i člana 89. stav 1. Zakona o cestama Federacije Bosne i Hercegovine ("Službene novine 

Federacije BiH", broj 12/10 i 16/10), standarda BAS ISO 3833:2003 i Zakona o osnovama sigurnosti saobraćaja na 

cestama u Bosni i Hercegovini ("Službeni glasnik BiH", broj 6/06, 75/06, 44/07, 84/09 i 48/10), Vlada Federacije 

Bosne i Hercegovine, na 159. sjednici održanoj 14. decembra 2010. godine, donosi   

UREDBU   

O VISINI GODIŠNJE NAKNADE ZA JAVNE CESTE KOJA SE PLAĆA PRI REGISTRACIJI 
MOTORNIH I PRIKLJUČNIH VOZILA   

Član 1.   

Ovom Uredbom odre|uje se visina godišnje naknade za javne ceste koja se plaća pri registraciji motornih i 

priključnih vozila.   

Član 2.   

Naknada za javne ceste plaća se pri registraciji motornih i priključnih vozila (u daljnjem tekstu: naknada) godišnje, i 

to za:   

a)    motocikle, tricikle i četvorocikle kategorije L prema radnom obimu motora:   

1. do 125 cm
3
   10 KM   

2. od 125 do 250 cm
3
   15 KM   

3. preko 250 do 500 cm
3
   25 KM   

4. preko 500 do 1000 cm
3
   50 KM   

5. preko 1000 cm
3
   75 KM   

b)    putnički automobili kategorije M1 prema radnom obimu motora:   

1. do 1100 cm
3
   25 KM   

2. od 1100 do 1600 cm
3
   50 KM   

3. od 1600 do 2000 cm
3
   60 KM   

4. od 2000 do 2500 cm
3
   100 KM   

5. od 2500 do 3000 cm
3
   150 KM   



6. preko 3000 cm
3
   250 KM   

c)    za autobuse/trolejbuse kategorije M2 i M3 i za priključno vozilo kategorije O1, O2, O3 i O4 namijenjeno za 

prevoz putnika plaća se naknada u iznosu od 6 KM po registrovanom mjestu za sjedenje i 3 KM po registrovanom 

mjestu za stajanje, osim za autobuse/trolejbuse iz kategorije M2 i M3 namijenjene za stanovanje   

d)    za teretna motorna vozila kategorije N1, N2 i N3 i za autobuse/trolejbuse kategorije O1, O2, O3 i O4 

namijenjene za stanovanje prema najvećoj dozvoljenoj masi (masa vozila + nosivost), osim za tegljače kategorije 

N1, N2 i N3:   

1. do 3,5 tone za svaku tonu   25 KM   
2. od 3,5 tone do 8 tona     

- osnovna naknada   80 KM   
- za svaku tonu preko 3,5 do 8 tona   20 KM   
3. od 8 tona do 10 tona     

- osnovna naknada   180 KM   
- za svaku tonu preko 8 do 10 tona   30 KM   
4. od 10 tona do 12 tona     

- osnovna naknada   250 KM   
- za svaku tonu preko 10 do 12 tona  35 KM   
5. preko 12 tona     

- osnovna naknada   320 KM   
- za svaku tonu preko 12 tona   40 KM   

e)    za priključna vozila kategorije O1, O2, O3 i O4 prema najvećoj dozvoljenoj masi (masa vozila + nosivost), 

osim za priključno vozilo kategorije O1, O2, O3 i O4 namijenjeno za prevoz putnika   

1.   do 0,75 tona   15 KM   
2.   od 0,75 tona do 1,5 tone   50 KM   
3.   od 1,5 tona do 3 tone   110KM   
4.   od 3 tone do 5 tona     

-   osnovna naknada   110 KM   
-   za svaku tonu preko 3 do 5 tona   20 KM   
5.   od 5 tona do 8 tona     

-   osnovna naknada   150 KM   
-   za svaku tonu preko 5 do 8 tona   20 KM   
6.   od 8 tona do 10 tona     

-   osnovna naknada   210 KM   
-   za svaku tonu preko 8 do 10 tona   20 KM   
7.   preko 10 tona     

-   osnovna naknada   250 KM   
-   za svaku tonu preko 10   35 KM   

f)    za tegljač iz kategorije N1, N2 i N3 i za radne strojeve osim motokultivatora prema snazi motora:   

g)    za traktore kategorije T i za radnu mašinu - motokultivator za koje registrovanje nije vremenski ograničeno, 

plaća se naknada u iznosu od 40 KM za svako vozilo.   



Član 3.   

Vlasnici motornih i priključnih vozila plaćaju naknadu za period od 12 mjeseci, prilikom podnošenja zahtjeva za 

registraciju, odnosno produženja važenja registracije vozila u jednokratnom iznosu.   

Član 4.   

Vlasnici motornih i priključnih vozila iz člana 3. Ove Uredbe, koji povremeno registruju vozilo na period kraći od 

12 mjeseci, plaćaju srazmjerni dio naknade za taj period.   

Član 5.   

Ako se na motornom ili priključnom vozilu izvrši promjena vlasnika u toku perioda za koji je plaćena naknada, novi 

vlasnik vozila nije dužan platiti naknadu za taj period.   

Član 6.   

Kada vlasnik registrovanog motornog ili priključnog vozila odjavi vozilo kod organa nadležnog za registraciju 

vozila, prije isteka perioda od 12 mjeseci, ima pravo na povrat plaćene naknade, za vrijeme od prvog dana od 

odjavljivanja vozila do isteka roka od 12 mjeseci, od dana plaćene naknade.   

Povrat sredstava vrši se u skladu s odredbom člana 80. stav 2. alineja 9., a u vezi sa članom 99. Zakona o cestama 

Federacije Bosne i Hercegovine.   

Član 7.   

Naknade iz člana 2. ove Uredbe uplaćuju se u skladu sa članom 95. Zakona o cestama Federacije Bosne i 

Hercegovine.   

Član 8.   

Danom stupanja na snagu ove Uredbe prestaje da važi Odluka o visini godišnje naknade za javne ceste koja se plaća 

pri registriranju motornih i priključnih vozila ("Službene novine Federacije BiH", broj 60/06, 77/06 i 1/07).   

Član 9.   

Ova Uredba stupa na snagu narednog dana od dana objavljivanja u "Službenim novinama Federacije BiH".   

 

V broj 981/10 

14. decembra 2010. godine 

Sarajevo   

Mustafa Mujezinović, s. r.   

 

 


